
LIMIAR

oxe en dia, cando as novas tecnoloxias son capaces de nos aportar imaxes de cal-

quera parte do mundo en décimas de segundo..., no noso val de Maceda estamos

perdendo a posibilidade de mostrarlle a moitas persoas, entre elas os nosos fillos e
netos, a nosa realidade patrimonial e disto decatamonos especialmente dende esta pequena
publicacion cando queremos mostrar imaxes que acompanen os artigos que aqui se escri-
ben.

Unha das apostas da Asociacion Cultural Aira das Mantas é deixar constancia da memoria
material e inmaterial do noso val e divulgar a realidade do grupo social que se desenvolveu
e deu lugar ao que € hoxe.

E pois, no que se refire ao patrimonio material, en que moitas das veces temos que re-
currir a imaxes “prestadas” doutros lugares e ele-
mentos semellantes aos nosos, asi como tamén
botar man de fotos antigas conservadas por algin
que outro vecifio. E, si sefior, unha tristura, que o
noso patrimonio material fose, en gran parte, es-
poliado, derrubado, mal restaurado ou sinxela-
mente abandonado, pola desidia de non poucos
que tendo a oportunidade de evitalo, dun xeito ou
doutro, non o consideraron suficientemente im-
portante para lle prestar a atencion debida!

Mais, a pesar disto, ainda estamos a tempo de
conservar unha boa parte del -que por sorte
ainda pervive!-: citense cruceiros, fornos, horreos,
muifos,... ou, pola contra, recrealos de novo. A
nosa idea é que, a meirande parte das veces, a
cousa esta mais na vontade e xa non tanto non presuposto, ainda que a unha e mais o outro
tefdan que ir —para ben ser- da man.

Cabaceiro

Asi pois, temos que ser conscientes de que se perdemos o que temos acabaremos por
desaparecerer como entidade social e se o que queremos € non quedar s6 na lembranza
da xente ou ben recollida en documentos “PRESERVEMOS O NOSO!” para, deste xeito,
poder seguirmos existindo como pobo.

VESTIXIOS DOS NOSOS DEVANCEIROS (V)

Santiago Prol Blanco

A casa de Maceda, solar dos Névoas, é das mdis ilustres e grandes do Reino de Galicia.
Descenden os primeiros sefiores dela, dos reis daquel reino. Veneran os seus sucesores
por cofiecido ascendente, cando menos a Pedro Idfiez de Névoa, en tempos do sefior
rei don Afonso Il o Magno, a quen serviu contra os mouros cando gaiiou Coimbra e

Viseu.

MEMORIAL DO CONDE DE MACEDA (1709)

a Torre de Maceda

naceu outro, Pedro

lanez de Novoa, un
dos protagonistas centrais do
bispado de Ourense no ultimo
terzo do s. XIIl e comezos do
s. XIV. Fixo carreira politica e
militar dentro da Igrexa exer-
cendo de belixerante caba-
leiro feudal. Enfrontouse cos
franciscanos e coas xentes do
concello até o seu derradeiro
alento. A cidade pretendia za-
farse da opresion episcopal.
Tivo que intervir Afonso X o
Sabio -que mesmo residira na
adolescencia en Maceda-,
para dirimir os desatinos entre
os dous bandos. A chegada
de Pedro lanez de Névoa “da
poderosa casa de Maceda” a
cupula episcopal agravou o
conflito. Era “altivo, duro e ira-
cundo até non poder conter a
sua colera nin entre 0s muros
de sagrados recintos” en ver-
bas de Martinez Sueiro
(1912). O cabido escolleuno
como bispo para que manti-
vese a integridade do senorio.

asociacion cultural AIRA DAS MANTAS

O prelado mandou que
apresasen aos homes do con-
cello que se refuxiaran no re-
cinto dos frades menores.
Prendéranlle lume & igrexa
primixenia dos:franciscanos.
Morreran dez persoas carbo-
nizadas no interior. Outras
mesmo foran acoiteladas. Ao
bispo considerarono indutor
daquel  suceso ‘que aconte-
cera na primavera de 1295.
Reprobado- polos tribunais
reais, solicitou varias veces a
condonacién. Bonifacio VI re-
clamouno para que na curia
pontificia espuxese o suce-
dido. Coa bula do 25 de marzo
de 1296, iniciouse un preito

convocando a Roma aos cul-
pabeis. O litixio seguia sen re-
solver en 1307. Ao ano
seguinte o papa Clemente V
mandou instruir novo sumario.
Pedro lafiez de N6évoa era tei-
mudo cos franciscanos, que
foran ben acollidos eiqui
cunha mensaxe pastoral
aberta 4 sociedade do seu
tempo, que mesmo colidia coa
ortodoxia das vedrafas ordes.
Ademais predicaban nas ago-
ras e templos en galego e non
en latin.

O bispo recibira orde de
pofier a primeira pedra do
mosteiro de Santa Clara de
Allariz, que tivera o apoio ex-
preso da raina Violante, muller
de Afonso X, que mesmo des-
exaba soterrarse ali. Logo o
prelado negouse a consagra-
cion da igrexa e do cemiterio.
As monxas clarisas acudiron,
despois de esgotar todos os
recursos de mediacién, ao
bispo de Silves (Algarve) que
en 1293, executou compra-
cido o que o bispo Pedro




Ne 4
Agosto 2012
ALCATRUZ

lanez de N6voa se negara a
patentizar.

Ao finar en 1308 soterra-
rono na catedral de Ourense.
A potentada familia Névoa de
Maceda contribuiu con forte
inxeccién econémica na cons-
trucién do novo mosteiro fran-
ciscano na aba de
Montealegre, extra muros da
cidade medieval, reservando
dereito de sepultura para
magnates do apelido e con-
sortes. Nel traballaron os me-
llores mestres canteiros de
Galiza costeados polos po-
dentes nobres de Maceda.
Porén, o bispo Pedro lanez de
Noévoa aportou en positivo,
despois de morto este formi-
dabel legado patrimonial a ci-
dade de Ourense: convento,
igrexa e claustro. No templo,
desprazado nos anos 20 do s.
XX ao Parque de San Lazaro
—no corazén da parte mo-
derna da cidade-, descansan
varios fidalgos de Maceda:
Xoan de Novoa, a sua nai El-
vira de Novoa, Gonzalo Puga
e a sua dona Teresa de
Novoa. O bispo tina varios pa-
rentes colocados estratexica-
mente no cabido. Ao pouco do
seu pasamento acadaron a

cadeira mitral, controlando a
casa de Maceda boa parte do
poder eclesiastico e civil de
Ourense até a metade do s.
XIV. Gonzalo Daza Nunez
Osorio (1311-20), Gonzalo
Pérez de Novoa (1320-1332)
e Alvaro Pérez de Biedma
(1341-51), repousan na cate-
dral ourensa, a caron do arco-
solio do seu mentor Pedro
lanez de Novoa.

A familia N6évoa era belixe-
rante. Porén, trouxo progreso
para Maceda. Estes fidalgos
tifan responsabilidades de
goberno en parte do Val do
Medo. Obtiveran: licenza real
para nomear alcaldes maio-
res, mordomos, notarios, es-
cribanos... Tamén propiciaron
0 nacemento da feira por mor
dun- privilexio real de 1401,
que beneficiou a Maceda,
onde se erixira o carcere xu-
risdicional que rexentaban. O
dia 20 de cada mes celebrari-
ase un mercado na vila baixo
a proteccion dos Névoa, no
que cobrarian polo senorio,
solo e vasalaxe, o asento das
transaccions. O mercado ini-
cial foi evolucionando até
transformarse no eixo central
da riqueza do territorio. O
casal primixenio comezou a
medrar ao abeiro da Torre
pola caeira. Trocouse no des-
pregamento do burgo e logo
nunha vila comercial con pro-
xeccion. A mediados do s.
XVIII “amosaba un mercado
de primeira orde” consonte
Xan Carmona (1990), ates-

tado de bufarineiros da bisba-
rra que ian a Castela na pro-
cura de mercadorias e
tardaban entre seis e nove
meses en tornar. Logo ven-
dian eiqui panos, lenzos, lifo,

estopas, azafran e outras es-
peciarias. Tamén obxectos de
madeira, corda, peixe seco,
perfumes, adubios e quincalla
[o bufarifieiro mais nomeado
da contorna foi Manuel Blanco
Romasanta, que actuou -a
mediados do s. XIX- como
“fera salvaxe” contra os da
sUa propia especie pola Serra
de San Mamede e pasou a
posterioridade asociado -
mesmo xudicialmente- a lican-
tropial.

Os fidalgos de Maceda
foron espallandose e xunguin-
dose con nobiliarios de Vila-
marin, Mos, Monforte,
Betanzos, Ourense, Noia... e
con apelidos notabeis: An-
drade, Lemos, Enriquez, Alta-
mira, Ribadeneira, Ulloa,
Puga, Cérdoba, Mendoza, Ca-
dorniga..., nunha labirintica e
prolifica arbore. A decadencia
da casa de Traba no s. Xlll e
a inimizade entre os Castro e
o rei Afonso X, repercutiu ne-

gativamente no Reino de Ga-
liza. No s. XIV asentaronse
eiqui linaxes alleas. O rei En-
rique Il, antigo conde de Tras-
tamara, favoreceu aos novos
fidalgos. A casa de Maceda
soubo manterse, mesmo en-
grandecerse ainda que nal-
gunhas ocasions con métodos
pouco diplomaticos.

Entre a fidalguia con peso
en Ourense aparece un mem-
bro “da podente familia de Ma-
ceda” en verbas de Lopez
Carreira (1998), que destacou
por non apoiar as reivindica-
ciéns do concello: “Facendo
causa comun co bispo contra

AS FONTES DE MACEDA NO S. XIX

(Publicado o 3 de abril de 1995 no xornal La Regién)

Concepcion Caramés Gonzdlez

Adiés, rios, adids, fontes;
adids, regatos pequenos;
adids, vista dos meus ollos,

non sei cando nos veremos.

Rosalia de Castro
“Cantares Gallegos”

un pasado non lon-
N xano houbo varias fon-
tes en Maceda con
nomes tan fermosos como fa-

mosos son nomeadas a do
“Alcatruz”’ e a dos “Canos”.

Fonte dos canos

Hai varios documentos que
fan alusién a ditas fontes. No
ano 1840 (a mais anterga) fa-
lase dun reparto de auga
comun da fonte dos “canos”,
“... para regar sequn costum-
bre las legumbres de verano,

procediendo los vecinos a nom-

brar un perito (desde 1° de

mayo a iltimos de agosto)...”
que foi Joaquin Gonzalez de
Outeiro.

No ano 1847 acérdase a
composicion da fonte e do tan-
que dos Cafios, a “... exten-
sién del pilon para comodidad
de lavanderas y desagiie. Bal-
dosado y techo.o tinglado sos-
tenido-por dos columnas de
piedra. ..”; 0 costo foi de 1.200
reais e o proxecto foi admitido
polo Goberno Civil.

Na acta do 15 de xurio do
ano 1848, a Corporacion reco-
noce “... [a necesi-
dad  de que  se
construya un cafio
a la salida de la

fuente principal de

pueblo, pues sin é[

no puede des-

aguarse ni lim-

piarse el pilo... y

ademds indispen-

sable para que al-

rededor del mismo
puedan transitar las caballe-
rias que de continuo van a
aquel punto y sin incomodar a
las lavanderas, beber en el tan-
que ...”y“...se nombra al te-
niente de alcalde don Meliton
Rodriguez que como agrimen-
Sor que tener conocimiento...”

Nun escrito do dia 20 do
mes, en referencia 6 de antes,
dicese entre outras cousas
que entre o pilo da fonte e 0
muro que por o nacente sos-
tén un terreo de Xosé Alde-
mira e Tareixa Gonzalez hai
que construir uns asientos
que proporcionen as lavandei-
ras e 0s cestos da roupa aco-
modo. Este acordo faise
sendo alcalde Ramén Carni-
cero, e custa 1.480 reais.

Fonte do alcatruz

Outra fonte moi sonada foi
a do “Alcatruz’, chamada asi
polo cafo que se forma con
tubos de barro cocido para
conducir a auga dunhas par-
tes a outras.

A noticia mais anterga que
temos sobre esta fonte é do

ano 1846 por un escrito de
Xoan de Noboa, desta vecin-
dade, e que di: “... Ramon
Gonzdlez de esta villa trata
de aislar un terreno servicial al
pueblo y feriantes a la parte de
arriba contiguo a la casa
nueva;... por separado en el
extremo fondero del terreno
que se abista se sabe hay la ar-
queta registro del cafio vy
fuente del alcatruz...”

O 31 de maio dese ano, re-
unese a Corporacion “... pre-
via denuncia que hicieron
algunos vecinos de la obra que
trata de edificar Ramon Gon-
zdlez frente al crucero. .. bajo
las condiciones siguientes: 1°
Que las aguas que ascienden
de la parte superior del pueblo
las ha de encafiar... o las-
trando el camino que desde alli
va para el uzal en el sitio por
donde le cruza al arroyo. .. no
bajando nunca agua del cru-
cero abajo. 2° Un camino para
la fuente que pueda transi-
tarse de a pie y con caballerias.
3° Que como fundadamente se
presume, con la edificacion de
la obra ‘llegard en algin
tiempo a aminorarse o faltar el
manatial que desde aquel
punto baja a la fuente del Al-
catruz, si esto sucediese serd
obligacion de Ramon poner a
su cuenta espedito dicho ma-
nantial siendo extensiva a sus
herederos. ..

A treboada que o 16 de
xullo do 1849 caiu sobre a
fonte fixo que se tomase o

asociacion cultural AIRA DAS MANTAS

acordo de que con acarretos
de prestacion persoal se fi-
xese o embaldose do lado de-
reito do pilo e duas
reparacions do frontris es-
querdo.

Parece ser que inmediato a
fonte estivo o chamado
“Campo dos Pulpos”, cousa
|6xica por demais, xa que pre-
cisaban de auga para os co-
cementos.

No ano 1893 faise a re-
construccion da fonte por
499,95 pesetas, polo mestre
de obras Manuel Rodriguez
Fernandez.

Non podo deixar de des-
cribi-la fonte, o pilo, era circu-
lar e tiha arredor uns
asentamentos = _tamén . de
pedra, e un frontis de donde
saia auga a través dun cafio
que botaba nunha pia e desta
pasaba 6 pilo. Estaba arrode-
ada de grandes arbores que
lle daban unha gran sombra e
vistosidade.

Fonte nova

A terceira fonte da que
temos noticias é a chamada
“Fonte Nova”’, son do ano
1862, e na Acta dicese:
“Agrandar tanque Fuente
Nueva y hacerlo casi de nuevo
por no guardar el agua siendo
indispensable para gran depo-
sito de aguas tanto para riegos
tanto para lavar la ropa y acu-
dir a incendios’.

No ano 1894 faise alusion
as queixas dos vecifios da
calle Quevedo e Méndez
Nufiez de que “...la fuente
[lamada Nueva tiene las
aguas en descomposicion por
roturas de cafierias dando co-
licos y dolores de vientre'.

Pero para acabar como
empezamos, con un adeus
tan sentido como o de Rosa-
lia, en Maceda ante o que
chamen alguns -que non
saben de que vai a cousa-
progreso, a piqueta; e a falta
de non saber, foi a causa de
que hoxe non tefiamos fontes,
somentes as da “auga da tra-
ida”.

(Nota: A redaccion
é fiel a da sua pu-
blicacién no xornal
citado, mais as
fotos foron engadii-
das para esta pu-
blicacion.)

ARDE O CEO! (1938)

A.C. AIRA DAS MANTAS

25 de xaneiro de
1938, as sete da
tarde, un feno-

meno moi raro inquietou a
xente de Maceda. Non sa-
bian o que estaba a oco-
rrer cando viron un
resplandor inmenso. Isto,

suscitoulles un temor moi
grande e nun primeiro mo-
mento levounos a pensar,
a moitos deles, que se tra-
taba dun incendio.

A xente saiu a rua co-
rrendo e gritando con cal-
deiros nas mans, cara as

Canteiras -como se dun
corpo de bombeiros se tra-
tase- berraban, IN-CEN-
DIO NA PA-NA-DE-RIA
DO DEL-FiN, (naqueles
anos situada na parte de
atras dos Almacéns San-
tos).

Mais cantos ali chega-
ron, aparvados quedaron
6 ver que non habia lume
por ningures; enton empe-
zaron a dicir que o lume
era nos pifieiros (onde
esta actualmente o bar
Cortés).

Seguiron correndo e 6
se achegar o que viron
non foi o lume anunciado
senon unha luminaria ver-
mella moi intensa cuns
escintileos que abarcaban
parte do firmamento.

Para situarnos no con-
texto, deberiamos ter en
conta -por unha banda-
que as sete da tarde no
mes de xaneiro é xa noite
pecha e -por outra banda-
a sua intensa cor vermella
que se proxectaba na es-
curidade da noite.

Asi que 6 ver aquel in-
tenso resplandor, antes
nunca visto, que iluminaba
todo, para nada é desati-
nado imaxinar que o pa-
nico se apoderara da
xente e que os levara a
berrar como se duns posu-
idos se tratara: AR-DE O
CE-O! AR-DE O CE-O!
AR-DE O CE-O!

Pero que estaba a oco-
rrer?

Os vecifios de Maceda
pensaban que algo grave
estaba a ocorrer, pero as
inquedanzas producidas
por este feito por primeira
vez vivido foron disoltas
polo parroco, un tal D.
Xullo Alvarez, grande eru-
dito nesta materia, pola
sua afeccion a meteorolo-
Xia e mais a astronomia,
que calmou a poboacion e
explicandolles o que es-
taba a suceder e asi sa-
candolle importancia.

Nin mais nin menos se
trataba dunha aurora bo-
real, en todo o0 seu esplen-
dor! De cor vermella ainda
que o habitual é que sexa
verde, azulada ou ama-
rela.

Os macedanos nunca
viran semellante feno-
meno meteoroloxico (por
certo e abofé, moi raro
nestas latitudes) e despois
das explicaciéns que o pa-
rroco lles deu, a xente
acougou e, asi, todo que-
dou nunha mera anécdota,
que serviu de tema de
conversacion durante
algun tempo.

Mais non é todo pois,
non so a vila de Maceda
se abraiou sendn tamén
toda Espana e grande
parte de Europa e América

do norte.

Ao dia seguinte, a
prensa de todos os paises
onde foi percibido este fe-
némeno, publicaron o su-
cedido.

Segundo o lugar onde
se vira, cadaquén o inter-
pretaba dunha maneira;
asi, por exemplo, en Ho-
landa foi acollido como un
bo presaxio, pois acababa
de nacer a que posterior-
mente seria e ainda o
segue sendo na actuali-
dade, a raina Beatriz.

En Espafa, sen em-
bargo, deu pé a que se au-
guraran malos momentos
Xa que levou a pensar que
era un castigo de Deus,
dado que se estaba a su-
frir a triste guerra civil e
unha mostra disto son al-
guns comentarios, de
entre eles tiramos este do
libro “La vida cotidiana en
Palencia durante la guerra
civil (1936-1939)” de M?
Jesus del Egido, Araceli
Alcalde e M? del Mar
Ayuela, que di:

“...Tema muy comentado
fue lo de [a aurora boreal que
se produjo en enero y que los
palentinos achacaron a la
amenaza comunista .

GALAXIA DE ANDROMEDA

Juan Carlos Garrido Pérez.

Asociacion Astrondmica de Ourense (AAO)

ncontrase como o seu
nome indica na conste-
lacion de Andromeda.

A galaxia de Andrémeda
Messier 31 € con moito a mais
extensa e brillante que se ve
dende o hemisferio norte. Per-
miten divisala -a simple vista-
as noites un pouco escuras.
Nese momento, o ollo capta
un pequeno resplandor suave
e esquivo. Cuns prismaticos, a
partir de 10 x 25 aumentos,
apréciase un disco claramente
oval de luz confeitada.

No centro do 6valo xace
un nucleo brillante -de aspecto
estelar- arredor do cal a luz
cae con suavidade cara a un

dos bordos.

Xusto ao sur do centro da
galaxia xace unha mancha se-
parada -de luz oval- que con
prismaticos se ve como un
punto borroso, é a galaxia sa-
télite Messier 32 -de tipo elip-
tico- e, polo tanto, uniforme e
carente de trazos. No lado
oposto do disco -e algo mais
lonxe- encdntrase unha tenue
galaxia Messier 110. Tratase
doutra galaxia compafieira.

A galaxia de Andromeda é
a mais préxima cun tamafo
comparable ao da nosa propia
galaxia. A luz que desprende

0 seu nucleo tarda 2,4 milléns
de anos luz en chegar a Terra.

Asi, podemos afirmar que a
galaxia de Andromeda é —das
ata hoxe descubertas- unha
das mais espectaculares que
existen e a que a centos de
astréonomos mais curiosidade
esperta.

Para localizar a galaxia M31
na constelacion de André-
meda, a partir do mes de
xullo, mirar cara ao Leste,
aproximadamente e como re-
ferencia cara a Serra de San
Mamede.

MAMOAS

Ambrosio Borrajo Conde

ando estamos perante

unha mamoa o que

vemos € un monticulo
de forma conica achatada,
cun diametro de 10 a 13 m. e
unha altura non superior a 5
metros. Nalguns casos hai
unha coiraza protectora de pe-
dras.

Se quitasemos a terra en-
contrariamos unha camara fu-
neraria chamada “do/men” ou
“anta’ na que foron enterradas
unha ou varias persoas co
seu enxoval.

Estamos ante un monu-
mento funerario moi antigo,
construido na época megali-
tica (V-lll milenio a. de C.).
Tén a mesma finalidade que

as Piramides de Exipto, pero
son mais antigas.

O seu nome procede do
latin (mammula=teta pe-
quena). A sua forma recorda o
peito dunha muller. As ma-
moas tamén se cofiecen con
outros nomes “medorra, me-
dona, madroa, medela, tu-
mulo, mamoina, modia, etc.”

Se retiramos a terra atopa-
mos o dolmen (do bretén tol-
men <tol=mesa <men=pedra).

Tamén se cofiece con ou-
tros nomes: “anta, arca, antela
ou arquina’.

Esta formado polos “ortos-
tatos, esteos ou chantas” que
estan en posicién vertical e
formando o teito unha lousa
horizontal.

No seu interior € onde se
depositaba a un ou varios

mortos xunto 6 enxoval que
consistia en puntas de fre-
chas, machadas de pedra, ce-
ramica, idolos, etc. Nas
excavacions realizadas nunca
se atopou ningun esqueleto.
Iso débese a que o terreo é
moi acedo e destrue os 6sos.
As mamoas podemos atopa-
las en todo o continente euro-
peo, pero onde mais abundan
€ na franxa atlantica. En Gali-
cia estimase en 20.000 o nu-
mero de mamoas, pero
sabese que outras moitas
foron destruidas polas pistas
ou por traballos agricolas. E
unhas 3.000 foron expoliadas
no século XVII, cando en Ga-
licia tivo lugar a “febre do
ouro”.

Os feitos sucederon asi: O
clérigo indiano, Pedro Vaz-
quez de Orxea, tras conven-
cer 6 Rei Felipe Il (que
acababa de sair dunha guerra
e precisaba cartos) consegue
un permiso, en exclusividade,
para excavar as mamoas do
NO peninsular. A cambio a
Coroa recibira a maior parte
do ouro e da prata que se
atope nelas.

Trascendeu a nova e cen-

tos de galegos dedicaronse a
excavar as mamoas en busca
do tesouro, convertindose en
supostos violadores ilegais.
Como habia pelexas, sobor-
nos e ata asasinatos estes
monumentos 6s que atribuian
grandes fortunas, o Rei man-
dou colocar forcas para disua-
dir 6s furtivos e que se
ativeran 6s riscos que corre-
rian se as excavaban ilegal-
mente.

Como non habia quen pa-
rase 0s furtivos, o Rei amea-
zou co carcere os

responsables xudiciais se non
entregaban 6s ilegais. Isto
provocou que moitos galegos,
entre eles bastantes inocen-
tes, fosen detidos.

O Rei extremou as medi-
das de represion porque pen-
saba que o ouro (inexistente,
pois en ningunha mamoa se
atopou nin ouro nin prata.) so-
lucionaria os problemas da
Coroa.

En moitas pdédese ver o
cono de violacion por onde se
accedeu 0 interior da anta.

No Concello de Bafos de
Molgas hai varias que pode-
mos visitar: 7 nas Searas, no
monte Cubreiro (cerca de Car-
doeiro); 1 nas Raposeiras
de Abaixo, en Vilarifo de
Lama Ma; a Medorra de Cal-
velo e o Burato do Haber, no
monte Medo de Xocin e Cal-
velo. Esta ultima esta limpa de
maleza e perfectamente sina-
lizada. Conta cunha caixa na
que hai informaciéon acerca
deste tipo de monumentos fu-
nerarios.

Asi se cre que foron construidas as mamoas

>

b\

>

Cofece o noso Patrimonio, colabora na sua conservacion e difusion!

EMIGRANTES DE MACEDA (1900-1920).
DESTINOS E OCUPACIONS

Miguel Angel Gonzdlez Garcia

Dir. Arq. Hco. Diocesano de Ourense

emigracion é un fené-
meno que evidente-
mente marca a vida e a
historia dunha comunidade.
Os nosos pobos, dalgun
modo, estan marcados pola
emigracion temporal ou defini-
tiva das suas xentes, pero
moito menos pola inmigracion.

O despoboamento, os
cambios de mentalidade, a re-
novacion da arquitectura -non
sempre con criterios acerta-
dos-, a promocion social e
educativa dalguns dos mem-
bros de familias dos nosos
pobos esta unido a sair dos
mesmos en busca de traballo
e formacién principalmente.

Non pretendo con esta
achega puntual facer un es-
tudo da emigracion en Ma-
ceda, tema que seria
interesante, pero para o cal
haberia que utilizar mais fon-
tes que a concreta que neste
caso Uso € que € a seccidn
chamada “de liberdades do
Arquivo Histérico Diocesano
de Ourense”.

Tratase da documentacion
solicitada cando alguén des-

exa contraer matrimonio e non
reside na suia comunidade na-
tural para ter evidencia de que
os contraentes non tefien nin-
gun outro vinculo conxugal
que lles impida contraer matri-
monio canonico, € dicir que
son libres.

Con ese motivo solicitase
testemuno, do lugar ou luga-
res onde residiron, da sua sol-
teria e nesa informacion
indicase lugar e profesion asi
como razéns que os levaron
fora da sua patria.

Como evidentemente non
todos os emigrantes necesita-
ron este tipo de documenta-
cioén, a informacién é parcial
pero serve -a modo de mos-

traxe estatistica- para marcar
tendencias de destino e de
profesion.

Moitos deles achegaron co
seu traballo progreso e modos
de vivir a familia que quedaba
no pobo, por iso na maior
parte dos casos son persoas
as que debemos recordo
agradecido.

Tamén hai que ter en con-
sideracion que non foron as
vilas, onde era mais facil ato-
par algun tipo de ocupacioén,
as que mais emigracion xera-
ron senén o mundo rural.

Asi pois, sinxelamente,
imos facilitar a lista dos veci-
nos de Maceda que entre
1900 e 1920 sairon da vila en
busca de traballo xa sexa a
outras partes de Galicia ou a
Espafia e principalmente a
América.

Inicialmente indicaremos
para facilitar a comprension
da informacion os destinos e
as ocupacions dos nosos emi-
grantes.

Asi mesmo, sinalamos que
neste tipo de cambio de pobo-

acién hai tres inmigrantes,
persoas foraneas que se
asentaron en Maceda: éstas
sONn un murciano, pero quiza
de orixe estranxeira, que
debeu casar cunha mace-
dana; un bilbaino que se esta-
bleceu en Maceda como
xastre e un portugués do que
non se indica profesion.

Tamén, debe sinalarse nes-
tas datas, por motivos de es-
tudo, dun mozo que cursaba a
carreira de farmacia en San-
tiago.

Esta razon, é dicir a dos es-
tudos, sera décadas mais re-
centes un dos principais
motivos polos que deixaban
mais ou menos temporal-
mente a vila moitos mozos,
maiormente de boas familias,
que cursaban estudos supe-
riores.

DESTINOS
AMERICA

Como sucede noutras par-
tes de Galicia foi América o
destino preferido, por tanto
non se apartou Maceda do
que foi norma. Os maceda-
nos con desexos de traballar
encaminaronse principal-
mente nestes anos a Sud-
ameérica, ademais de que o
idioma lles era conecido o tra-
ballo tamén era facil de atopar
e 0 gancho que supuifa a es-
tancia xa doutros moitos com-
patriotas facilitou este destino.

asociacion cultural AIRA DAS MANTAS

Cuba é o principal destino:
15 macedanos estiveron ali
establecidos, alguns® como
soldados, sendo probable que
tras a perda da colonia no ano
1898 quedaran exercendo al-
gunha profesién. por terse ali
namorado. Para outros, qui-
zais, foi s6 unha estancia tem-
poral.

Arxentina foi o segundo
lugar de destino dos nosos
emigrantes. Foron 9 con ocu-
pacions moi diversas.

Brasil seguia 6s anteriores
destinos citados, con 8 emi-
grantes.

Logo, Uruguai e México
con 1 cada unha destas na-
cions.

EUROPA

S0, en dous casos, xente
de Maceda se estableceu en
Portugal e dicir, asi mesmo,
que 1 portugués se veu esta-

blecer en Maceda.
ESPANA

Bilbao e Xirona, con 1
cada unha foron os destinos
desta mostraxe, xa que o es-
tudante en Santiago -dalgun
modo- non se pode considerar
mais que nada porque este
destino era temporal. E por ul-
timo, 1 murciano que veu vivir
-por razéns de matrimonio- a
Maceda.

OCUPACIONS

A razén da saida por moti-
vos militares a Cuba é unha
das mais destacadas, pero
como indicamos supofiemos
que foi temporal e culminouse
coa caida da colonia en 1898.

Nos outros casos fora de 2
comerciantes en Cuba e Mé-
Xico 0os demais ocuparonse en
labores de pouca especializa-
cion como panadeiro, ferreiros
(2), zapateiros (3), carpinteiros
(3) braceiros (3), aguador, em-
pregado dos tranvias en Bos
Aires, mozo en almacén de
mobles, traballador en fabrica
de licores, traballador do
campo, mozo de hotel e ser-
venta.

Espero que esta informa-
cion lle poida ser dalgunha uti-
lidade a quen estude con
maior profundidade a historia
da vila de Maceda ou o fené-
meno tan importante da emi-
gracion en Galicia, pois non
tén mais alcance esta achega.

AS CONSTRUCIONS ADXECTIVAS:
OS FORNOS DE TIOIRA

Luis Del Campo Prol

en dubida que moita da

arte da alfareria se

perde nos castros e
mamoas espallados polo noso
val de San Mamede, rico en
distintos tipos de barro a pos-
teriori transformado por indus-
trias familiares en distintos
tipos de utiles e represen-
tando un complemento econo-
mico a agricultura e mais a
ganderia.

O paso da Via Nova por
riba da corga de Tioira posi-
blemente contribuiu a un mei-
rande desenrolo destas
olerias dado que a man de
obra tifia que ser moita e a ne-
cesidade de cacharros “fun-
cionais” tamén teria que ser

abondosa. De feito, 6 longo da
Via -polo camino da Xe- ato-
paronse moitos utiles de barro
cocido. Asi mesmo cando o
arado vai fondo aparecen
abundantes cachos de barro
en todo o val.

Temos que pensar que o
paso das estruturas social e
colectiva dos castros do val de
Tioira a una conversion en
distintos nucleos de poboa-
cion, lugares e aldeas, produ-
ciu 'sen dubida ° unha
involucion neste. e. noutros
tipos de traballos artesans que
mais tarde foron enriquecidos
cara 0s seéculos Ill e IV pola
chegada e paso dos romanos
a través da Via Nova.

Durante toda a Idade
Media, ata os séculos XVI,
XVIlI e XVIII que empezou o
desenrolo da economia do
campesifado, este tipo de ar-
tesania era usada maioritaria-
mente pola clase mais baixa
Xa que a nobreza podia dispo-
ner doutro tipo de utiles: ferro,
chumbo, estano,... fabricados
nas suas propias ferrerias es-
palladas por toda Galicia.

Coa mellora da economia

no século XVII, co cultivo da
pataca e o millo e coa expan-
sion da ganderia e o aumento
da poboacion producese unha
diversificacion econdémica xa
que os excedentes da produ-
cién conleva o paso dunha
economia de autoconsumo a
aparicion de oficios artesanais
especializados xunto cunha
economia comercial.

O campesifio non podia ter
una vasilla de metal dado o
seu alto custo, polo que as va-
sillas de barro eran unha alter-
nativa menos custosa e
usabaas para as necesidades
nas que as de madeira non
podia usarse, por exemplo as
que se ponian 6 lume.

Ata o despegue da econo-
mia galega, cara 6 século XVI,
a fabricacion de vasillas de
barro era moi limitada. A mi-
gracion propia do noso pais,
dende tempos inmemorables,
e a chegada doutros pobos
coma 0s moriscos, os caste-
lans, os portugueses,... su-
puxo a entrada de técnicas de
fabricacion con tornos baixos
e a sua coccion nos fornos co-
munais do pan.

A chegada do torno alto
permitiu multiplicar a produ-
cion e o abaratamento do pro-
duto asi como poder competir
cos elaborados con madeira.

Sen dubida coa mellora e
perfeccionamento deste oficio
nacen as aldeas de alfareiros
que chegan 6 seu meirande
desenrolo cara a finais do sé-
culo XIX.

Cabe dicir que a pesar de
que por toda Galicia é abon-
doso o termo “oleiros” en nin-
gun se constata que tena
relacion con tal oficio.

Di Frei Martin Sarmiento
que posiblemente responda
éste a existencia destas vasi-
llas en lugares de enterramen-
tos megaliticos.

Fago referencia a isto pois
existen lugares perto de nés
con ese nome.

AS OLERIAS DE TIOYRA

A primeira referencia es-
crita sobre a fabricacién de ca-
charros en Tioyra aparece no
Catastro da Ensenada (9 de
septiembre de 1752)

asociacion cultural AIRA DAS MANTAS

Labradores Olleros

Domingo Pasqual, hijo de Pas-
qua Mendez, soltero que vive en su
compaiiia, Alexandro Ferndndez,
Martin Gonzdlez, Antonio Carva-
llo, Julian Carvallo, soltero, hijo de
Francisco que vive en su compariid,
Francisco de Santiago, hijo de Phe-
lipe que vive en su compariia, Bar-
tholomé Ramos, Diego Ramos, hijo
de Francisco, Geronimo Gonzdlez,
hermano de Domingo, Diego Pas-
qua[, Domingo Estévez, Francisco
Estévez, soltero hijo de Maria Gar-
cia, Juan Cabana, soltero hijo de
Domingo, Antonio Pasqual, Ma-
theo Cavana, hierno-de Antonio
Gareia, Domingo Gonzdlez, hijo de
Maria Longa, Francisco Garrido,
hijo de Blas, Francisco Estévez, mi-
liciano, Antonio Santiago, Pedro
Estévez, Juan Rodriguez, soltero
hijo de Domingo, Antonio Estévez,
Francisco Lipez, hijo de Gaspar,
Francisco de Santiago, Francisco
Lépez, Manuel Blanco, Domingo
Estévez, Eugenio da Vila, soltero,
hijo de Josepha, Antonio Carballo,
Francisco Rodriguez y Antonio Ro-
driguez, todos estos usan el oficio
de hazer ollas, en el qual se ocupa-
ran un mes en el afio y le rendird a
cada uno de estos, cinquenta rreales
por no tener mds comercio que ha-
zerlas y venderlas [uego que las
sacan del Horno, y lo mds tiempo de
el afio lo ocupan en el cultivo de sus
vienes segin la regulacion que
queda dicho, le consideran.

“En Tioira hai os barros,
en Cimadevila fan olas,
en Carguizoi as pucheiras
e no Batan os xarros”.

Ata hai uns anos, Sarre-
aus, Batan, Cimadevivla, O
Campo, Sta. Marta, Tioira e
Carguizoi eran aldeas de olei-
ros e ésta era unha cantiga
gue se cantaba pola comarca.

O val de Tioira, atravesado
polo rio do mesmo nome, ato-
pase na corga da serra de S.
Mamede, no Concello de Ma-
ceda de Limia, e asi se chama
ata ben entrado o século XX.

Toda esta terra, de depési-
tos ternarios arxilosos dan un
barro escuro e por ende unha
cor caracteristica 6s seus ca-
charros.

Houbo fornos e formas de
cacharros caracteristicos en
parroquias dos arredores
como son Xinzo da Costa e
Vilar de Cas.

Habia os “oleiros”, que por
extension se chamaban
“arrieiros” ou revendedores de
olas e os “caseiros’.

O oleiro traballaba para o
caseiro.

O alfareiro estaba obrigado
a facer no dia unha carga de
olas (o equivalente a unha ca-

baleria) e 13 pucheiros.

Al6 polo ano 1940 gafiaba
un oleiro 3 ptas./dia traba-
llando 6 xornal e mantido, ata
0 ano 1942 6 1946 que se er-
gueron contra os caseiros de-
fendendo os fornos para que
ninguén cocese e esixindolles
un aumento no xornal que
conseguiron no 46 e asi che-
gar a 10 ptas./dia.

O barro sacabase nos
meses de setembro e outono
nos lugares chamados Bal-
boén, Casares, O Castro, La-
melas, Monte Medo, Pias e
Soutifio novo.

Nestes meses xuntabanse
ata medio cento de homes
ocupados neste labor. Depen-
dendo da funcionalidade da
peza usabase un tipo de barro
ou ben misturabase. O barro

de Balbon era o mais pesado
e 0 mellor, pero o de mais
plasticidade era o de Soutino
novo. Para as pezas que se
punan 6 lume tifian que mes-
turalo co de Pias ou co do
Monte Medo que era mais
areoso ou,sendn, con area do
rio.

Para sacar o barro faci-
anse pozos ou “Barreiras” de
2 m. de fondo por 1 e medio
de boca, ata dar coa veta do
barro. ian posteando as pare-
des pois os derrubamentos
eran habituais.

Utilizando unha “aixada” ou
“‘peta” de folla cadrada cun
mango curto de 40 ou 50 cm.
sacaban o barro en “cachos”
ou “barrolos” que se pufian en
cestos para extraelos ata a
boca na que outro os balei-
raba nun montén perto da
boca do pozo.

Todo este barro acumula-
base nun campo onde perma-
necia varios meses ata que se
levaba perto-da casa en ca-
rros de vacas.

O barro curtido a intempe-
rie metiase na cocifa ou sala
onde remataba de secar. Se-
gundo facia falta botabase
nun maseiro feito coa metade
dun tronco de castifeiro ou
carballo e desfaciase cuns pi-
sons de carballo, traballo que
o facia calquera das persoas
da casa. Logo de facer o p6 o
barro pasabase polo “cribo”
para separar as “‘pisas’ sen
esmagar. No mesmo maseiro
engadiaselle auga para ama-
salo coas mans ata formar
bolas que envolvian en sacos
de esparto. Esta tarefa tamén
se facia nas eiras e se ama-
saba co pé.

Para o traballo de cada dia

o oleiro collia un anaco de
barro chamado “pelouro” e
bregabao enriba do brega-
doiro, de castano ou ben
nunha pedra cha, amasando
cos punos. Despois o pelouro
dividiase en pequenos “bolos”
chamados “brega” se chegaba
para facer unha ola ou “presa”
se era para unha cunca.

Denantes de comezar a
elaborar a peza habia que tra-
ballalo bateando entre as
mans e rompendo en dous e
apretando en cada man para
sacarlle todas as burbullas.

O torno atopabase na co-
cina, a calor da lareira, ou nun
curral. O desta zona era rus-
tico, de eixe alto envolto en
tea ou palla. Xirando dentro
dunha taboa grosa insertada
en dous furados das paredes
dunha esquina, a roda pe-
quena ou cabecifiaa tifia uns
20 cm. de diametro de campo.
O eixe estaba rematado en
madeira de toxo ou uz xirando

sobre un coio de seixo como a
roda dun muifio. De roda a
roda habia uns 55 cm. Por
riba da roda tifia un traveseiro
onde apoiaba a perna que
descansaba; o alfareiro traba-
llaba sentado nunha taboa ou
sentadoiro da roda.

Como ferramentas, o oleiro
tina o “canivete”, peza de pau
lixeiramente curva rematada
en punta, feita de mazaira,
bido ou pereira, duns 20 x 4
cm. e 4 mm de grosor que
usaba para pulir ou suprimir
rebarbas e para facer decora-
cions.

O “pelico”, anaco dun som-
breiro de palla para rematar o
borde dos cacharros e pulir as
pezas, unha alpargata para
darlle a roda, unha cunca con
auga para mollar as mans e
humedecer o cacho, e a “lina’”,
fio de lino para cortar as
pezas rematadas. Todas estas
pezas levabaas cando ia a
xornal.

A fabricacion dos cacharros:

1° Colocabase a “brega’ en-
riba da cabeceira asentando e
centrando o barro coas mans.

2° Pofiiase a andar a roda,
logo coa man esquerda suxei-
tabase o barro e coa dereita
aplastabase.

3° Co dedo polgar fundiase o
barro facéndoselle un furado
para logo abrilo.

4° Coas duas mans iase su-
bindo o barro.

5° Cos tres dedos centrais da
man esquerda e con toda a
man dentro e mais o polgar e
o indice da dereita por fora

jase dando forma a vasilla,
modelando e subindo o barro.

6° Unha vez rematada daba-
selle forma 6 “puello” co indice
da dereita e limpabanse os
bordes co ’canivete” rema-

tando a alzamento co "pelico”.

7° Cortabase a peza coa “lina”
e colocabase -no secadoiro,
con moito xeito, coidando ter
as mans coa humidade xusta
para que non quedaran mar-
cadas.

Unha vez que estaban
medio secos nas taboas das
paredes da cocifia pasaban 6
secadoiro ou cafizo, por riba
da lareira.

Unhas das pezas con mais
renome desta zona eran as
“olas” de Tioira, pola sua fir-
meza e acabado. Usabanse
para a auga e mais para
mazar o leite xa que pola sua
finura 6 polas cerca do lume o
leite collia a temperanza nece-

saria para ser mazado.

O facer a ola é todo unha
arte xa que tén que ser elabo-
rada en tres pezas: o cu, a ba-
rriga e 0 pescozo.

A masa de barro unha vez
centrada dividese en duas
partes separadas por unha
masa mais estreita.

Coa parte de enriba ou “ca-

pelo” de arriba faise a parte
superior da ola seguindo a
maneira xeral para todas as
vasillas. Unha vez rematada
cortase coa “lifia” e faise o “ca-
pelo” de abaixo, a continua-
cién xunguese e faise a orella

igualando a superficie.

As olas habiaas con e sen
asa. As de auga e as de
mazar o leite non a tifan.
Unha caracteristica que dife-
renciaba a unhas aldeas de al-
fareiros doutras era a forma
de pegar as asas. En Tioira
usaban o dedo indice para in-
sertalo no barro e deixaban a

4

sUa pegada.

Normalmente os adornos
eran escasos, pero o oleiro na
ultima peza parabase e ador-
nabaa para demostrarlle 6 ca-
seiro que sabia traballar.

O remate da peza na sua
boca pode ser en “orella” ou
“borde”. En orella cando non
tina engrosamento e en borde
cando se lle fai un desdobra-
mento para reforzar a peza
como nos barrefios, xarros e
pucheiros.

Os adornos, dependendo
da funcionalidade da peza, se
era ou non para unha festivi-
dade.

Cara 6 1940 comezouse a
usar o chumbo para adornar
pezas pequenas e a isto se lle
chamou “chumbarro’.

FORNOS

Ata hai poucos anos ainda

se conservaban algun fornos
comunais como o da Telleira e
o de Fondo en Sarreaus,
Batan, o de Arnao e o do
Campo en Tioira, Cimadevila,
Carguizoi e Santa Marta.
Ainda hoxe existe un no que
se cocia tamén tella.

Atopabanse en airas comu-
nais, levaban un emparrillado
circular (chan do forno) cunha
columna central na que se
apoiaban unas pedras duns
60 cm. de longo, nalguns ocos
pofianse restos de vasillas xa
cocidas e outros quedaban
sen tapar para a saida do
lume e mais do fume.

Cada oleiro cocia cando
tina, aproximadamente, 10

Tixolo de castafias

“cargas” de olas. Este traballo
faciano entre todos os vecifios
e carrexaban unha en cada
man e outra debaixo de cada
brazo. O enfornar era unha
arte pois diso dependia de
que sairan ben cocidas as
pezas. Ordenabanse en circu-
los concéntricos, as mais
grandes por féra embocadas
cara 6 centro, e as pequenas
polo medio, embocadas cara
abaixo. Cada fornada podia
levar ata 300 pezas.

O encargado desta tarefa
era o enfornador.

Todo isto se tapaba con ca-
chos de olas, pois sempre
rompia algunha

Cociase con toxos arnau e
carpazos xa que amais de
abondosos nos montes dos
arredores eran o mellor com-
bustible.

Na primeira hora o lume fa-
ciase agosto para que os ca-
charros se fosen quentando
introducindo o material coa
forquita de tizos pola boca do
forno, distribuindo por wun
igual. Despois pasabase 06
lume forte para conseguir que
0s cacharros se puxeran
roxos e coceran como € de-
bido, e asi se mantifa durante
horas, pofendo por riba deles
moafia para que chamase
polo lume e conseguir un bo
tiro.

Rematada a coccion bota-
base cinsa por riba para arre-
batar o lume e manter a calor
do forno, cando a cinsa se pe-
gaba 6 lume era sinal de que
estaban ben cocidos.

Os fornos acendianse case
a diario enfornando despois
de xantar e empezando a
cocer cando escurecia polo
que a noite coa luz do lume re-
fulxia por todo o val de Tioira.

A VENDA DE OLAS

Os propios oleiros encarga-
banse da venda das olas ou
senon os intermediarios cofie-
cidos como arrieiros ou porte-
adores, habendo casos de
levalos 6 lombo cando non
tinan cabaleria.

Unha carga de olas cons-
taba de 18 pezas e 12 puchei-
ros. A carga distribuiase 9 de
cada lado, chamada “terzo”, e
sobre o lombo ian tres lotes
de pucheiros, chamados “viei-

ros .

Os “terzos” atabanse con
corda grosa embocando o cu
dunha ola na boca doutra e
separandoas con herba ou
palla. Os “vieiros” atabanse
cunha corda mais fina e des-
pois coa “reata” atabase todo
conxuntamente; mais podiase
sacar unha soa peza sen ter
quer desatar o conxunto da
carga.

A venda faciase nas feiras
dos arredores, Maceda, Xun-
queira, Banos de Molgas,
Castro Caldelas, Montede-
rramo, Parada do Sil,...

Non soamente ian homes a
estas feiras, asi podemos citar
entre as féminas a senora Do-

asociacion cultural AIRA DAS MANTAS

lores” A Quintaira” natural de
S. Marta.

Cando non se estreaban
na venda vifian polos pobos
facendo troque por patacas,
castanas, fabas e outros pro-
ductos do campo.

En Maceda, na confluencia
das ruas Do Medio, da Cruz,
Principal e estrada da Ra-
beda, ubicabase antigamente
a Praza das olas; (segundo
documento de 1861 vendian
as olas os de Tiaira).

Nos ultimos anos: vendia-
nas cos de Nifiodaguia na Aira
das Mantas.

Os vendedores percorrian

moitos lugares deica as mon-
tanas de Laza, Camba, Toro,
Cerdedelo, Campobecerros e
toda a Limia.

Fabricaban cacharros es-
pecificos para cada feira, asi
olas para Xinzo de Limia, ca-
zoletas e canabarros para
Allariz e para a novena dos
Milagros xarras, canabarros,
petos e xoguetes.

Nos ultimos tempos, de-
bido a emigracion, os mozos
non aprenderon o oficio e foi
desaparecendo. O derradeiro
que houbo foi Manuel Carrera
que montou no Batan o seu
propio forno alé polo ano
1976.

Hoxe, por desgraza temos
que dicir que este oficio des-
apareceu totalmente, que-
dando s6 a lembranza da sua
existencia nalgunha que outra
cantiga.

